
Ya'a tse'e je mumejtsk nak
juu' ve'e je Pablo tyuknuja'yi
je jaanchja'vivatajk jep
TesalOnica

1 Atse'e je Pablo, maat je Silas jets je
Timoteo, mayam aatse'e je Dios ntuknukexta
je jaanchja'vivatajk juu' ve'e nay'amojkijidup
jem tesaloOnicait kyajpun kajxm. Je Nte'yam, juu'
ve'e nTee'imdup, jets je Maja Vintsan Jesucristo,
jeme'e je'e jya'vin kajxmda m'itta. 2 Je Dios
Tee' jets je Maja Vintsan Jesucristo, je'e tse'e
mkunoo'kxjadap jetse'e m'ijttinit je y'oy joot
maatta.

Je Nte'yame'e dutokimpayo'ynup anafiujoma ku
ve'e je Cristo myiinnuvat

3 Utsta ajchta utsta tsa'ada, pyaatyp y'akeeguip
xXa je'e ve'e jets aatse'e xa'ma nkukojtsjat je
Nte'yam miits kajxta kux nuyojke'e xjaanchjavada
je Jesucristo jets nuyojke'e mnachgkjada to'k
jado'k vintsg ve'e ya it fiaxy. 4 Je'e kajxts ats
miitse'e nyakmdjada joma ve'e je Nte'yam
je jyayu fhay'amokajada, kux gyame'e je jayu
mjomtoOnjada mtitdnjada, makk aaj makk joot tse'e
Xjaanchjavada je Maja Vintsan jetse'e xmuténada
je tsaachpaatun juu' ve'e myaknajxtup. > Ax ya'a
tse'e duyaknuke'xnatajkip jets tokimpayo'ype'e
je Nte'yvam ax jo'n dupaa'ty du'akeega, je'e
kajx tse'e je Nte'yvam du'gyjava jetse'e m'ittat

jem je'e y'am kya'm juu' kajxe'e je jayu uxyam
myaktsaachpaa'tjada.

6 Pyaatpap y'akeeguivap xa je'e ve'e juu' ve'e
je Nte'vam tyuump, je'e tse'e dutonumpijtjap
je tsaachpaatun je'eda pan pan jatye'e
uxyam myaktsaachpaatjudup. 7 Qyame'e
uxyam mtsaachpaa'tta, myakjot'amadjajadapts
miitse'e je Nte'yvam, ve'empats aatse'e
xyakjot'amadjivat, van'it ku ve'e je Maja Vintsdn
Jesus Thaajknuke'xnatajkijinit ku ve'e jem
tsapjootm choo'nut, jem tse'e jan'ayee'nst jootm
kyadaaknit maat je myakk angelestajkta. 8Je'e
ve'e fiuminup jetse'e dutukkuvejtnit je'e pan pan
jatye'e je Nte'yam duka'ixada jetse'e dukakuvakta
je oy kats je oy ayook. 9 Tsaachpaattinupts je'e
ve'eda, xa'ma kajx tse'e vyintgkidinit, ka'a ve'e
y'ittat je Maja Vintsan maat, jem joma ve'e je majin
je jaanchin ooy dutunjayep. 10 Ve'eme'e jyattat je
xaaj ku ve'e je Maja Vintsan myiinnuvat, ku ve'e
yakmajijidinit yakjaanchijidinit je jyayu jetse'e
tyuk'atuvajadat pan pan jatye'e jaanchja'vijidup.
Jémpats miitse'e mve'nidinit je'e kajx ku ve'e
xXjaanchjavada je oy kats je oy ayook, juu' aats
miitse'e nvaajnjidu.

11 Axje'e kajxts aats miitse'e ijtp nmutsapkotsta,
ve'em tse'e je nNte'yamamda du'gyjavat jetse'e
m'ijttinit je'e je jyayu. N'amgtup aatse'e jetse'e
je myakkin kajx Xxtondat nujom je y'oy je'e
juu' ve'e mtsojktup jets je y'oy je'e juu' ve'e
mtoondup kuxe'e je Jesucristo xjaanchjavada.
12 Nutsapkojtstupts aats miitse'e jetse'e yakmaja
yakjaancha vy'ijtnit je nMaja Vintsanamda

Jesucristo miits kajxta, nay ve'empa miits je'e
ve'e myakmadjijidinit. Je nNte'yamamda jets je
Maja Vintsdn Jesucristo je myaa'yun kajxts ya'a
ve'e nujom tyOnjut.

2

Je katsukutee'mpa

1 Utsta ajchta utsta tsa'ada, ax je'e pan
vin'ite'e myiinnuvat je nMaja Vintsanamda
Jesucristo, ku ve'e xyaknay'amojkimjidinit
je'e maat, nmunoo'kxtktup tse'e jets 2 ka'a
ve'e je mvinma'yun xyaktiktskojtat, ka'a tse'e
mnavyinma'yunmo'gjadat ku ve'e xmgtudat
jets tavani ve'e je Maja Vintsdn jye'ya. Ka'a
tse'e xjaanchjavadat pan ve'eme'e yakkats,
pan vaandupe'e je jayu jets je Espiritu
Santo kajxe'e ve'em Kkyotsta, ni ka'a tse'e
xjaanchja'viduvat pan vaandupe'e jets jep aats
je'e ve'e nak kujxp nmuja'yidi. 3 Ka'a tse'e pan
mvin'aa'njadat. Too'vajkp xa ve'e je Nte'yam
o0y tyunyaktso'oxpakut jetse'e fuke'xnatdkat
jets pan je'e ve'e je katsukutee'mpa, je'e juu'
ve'e nupaamdukani ijtp jetse'e vyintgkiyut.
Tavani tse'e fiuke'xnataka vye'na, van'itnum tse'e
myiinnuvat je nMaja Vintsdnamda Jesucristo.
4 Ax je katsukutee'mpa tse'e dutso'oxpakup
nyjom juu' ve'e je Nte'yam jye'e jets juu' jatye'e
yakvinja'vip yakvintsa'kip, je'e paat tse'e dutonut
jetse'e y'ajxtukut jep je Nte'yam myaja tsaptujkp.
Viinm tse'e fatyijjut Nte'yam.

5 ¢Ka'a ve'e xjaa'myétsta jets nvaajnjidu ats
miits ya'a ve'e ku atse'e nve'na miits maatta?

6 AX mnuyja'vidup tse'e juu' je'e ve'e uxyam
yak'ataajnjup. Ku ve'e yakpajkjat juu' ve'e
yak'ataajnjup, van'it tse'e nuke'xnatdka tydnut
jets je'e je'e ve'e je katsukutee'mpa. 7 Kux ku
xa ve'e je Nte'yam ooy tyunyaktso'oxpakut,
ton'ukvaajnjup tse'e. Ax ka'anum tse'e y'gya
jetse'e jye'yat je katsukutee'mpa, van'itnume'e ku
ve'e yakpajkjat juu' ve'e yak'ataajnjup. 8 Tavani
tse'e yakpujkja vye'na, van'it tse'e fiuke'xnatakat
je katsukutee'mpa. Yakvintgkijupts je'e ve'e
je Maja Vintsan Jesus maat je pyiixtuk ku ve'e
myiinnit je y'ajajtk je y'ata'kxtk maat. 9 Je Satanas
xa ve'e duyakjéjap je katsukutee'mpa jetse'e
dumo'ot je kyutojkun. Je katsukutee'mpa tse'e
je jayu duvin'aa'ndap ku ve'e dutun je mujit
nyja'vin jets juu' jatye'e mujit atuva juu' ve'e
je Nte'yvam kyaje'eip; 10 je tun je kats juu' ve'e
ka gyap, je'e tse'e tyukvin'aa'ndap je'e pan pan
jatye'e vintgkidinup. Ve'eme'e jyajttinit kux ka'a
ve'e dukuvajkti je tyuv je'e juu' kajxe'e kuchookti.
11 Kuxe'e dukakuvakta je tyuv je'e, je Nte'yam
tse'e pamjadap vintsg ve'e yakvin'aa'ndat,
ve'em tse'e dujaanchjavadat jets je Nte'yam
ke_ljx je'e ve'e myin je katsukutee'mpa. 12 Ax
ve'em tse'e yakmooydinit je tsaachpaatun juu!
ve'e xa'ma kajx ijtp nujom pan pan jatye'e
duka]aanch]avavaandup je tyuv je'e, je'eda juu'
ve'e naajk'ituvaajnjudup jep tokin jaatp.

Pan pan jatye'e vinkanda jetse'e dujayejptinit je
joojntykin juu've'e xa'ma kajx ijtp

13 Utsta ajchta utsta tsa'ada, ka'a xa miitse'e
ve'em mjattat, mtuntsgjkjudup xa miitse'e je

Maja Vintsdn. Pyaatyp y'akeeguipts je'e ve'e
jets aats je'e ve'e xa'ma nkukojtsjat miits kajxta.
Ka'anume'e ya it choo'nduk vye'na jetse'e je
Nte'vam mvinkogjnjidi jetse'e tsa'ak m'ijttinit
kuxe'e je Espiritu Santo mpaajmjidi je Nte'yam
maat jets je'e kajx ku ve'e xjaanchjavada je tyuv
je'e. 14 Myaaxuxjudu xa ve'e je Nte'yam jetse'e
myaktsookjidi je oy kats je oy ayook kajx juu'
aats miitse'e nvaajnjidu, ve'em tse'e je nMaja
Vintsdnamda Jesucristo xtukmaatjayejptinit je
myajin.

15 Ax ve'em tse'e, utsta ajchta utsta tsa'ada,
naajk'itjada makk aaj makk joot jets ka'a tse'e
xmasg'oktat je ixpajkun juu' aats miitse'e
ntuknuyja'vidu, pan nvaajnjiduts aats miits
je'e ve'e uk pan atsts miitse'e ntuknuja'yidu.
16 NTee'imdup xa ve'e je Nte'yam jets o0qy
tse'e xtuntsgjkumda, je'e je myaa'yun Kkajx
tse'e xyakjot'amdjimda xa'ma kajx jetse'e
xtuknyja'vimda jets oy je'e ve'e juu' ve'e
xtoojnjimdap ku ve'e je Jesucristo myiinnuvat.
17 Je Nte'yam jets je nMaja Vintsdnamda
Jesucristo, je'e tse'e myakjot'amajajadap jetse'e
myakmakkpakjadat, ve'em tse'e xtondat xkotstat
juu' ve'e tum gy.

3

“Nutsapkotsta aats to'k aaj”

1 Uxyam tse'e, utsta ajchta utsta tsa'ada,
nutsapkotsta aats to'k aaj jetse'e ve'em
anafiyjoma je jayu dunujavadat je Maja
Vintsdn je kyats je y'ayook jetse'e gy yakxgn

yakkuvakut, ve'em ax jo'n tyoojnji kyojtsji
miits maatta. 2 Tsapkojtstuva jets aatse'e je
jayu xkah'amaadaagadat juu' ve'e je Kkyo'oy
je'e dumuyo'ydup jetse'e ogyvintsova juu'
dutonda dukotsta, kux ka'a xa ve'e anafiugjoma
dujaanchjavada je Maja Vintsdn. 3 Ax je Maja
Vintsan, kyutyuumpts je'e ve'e juu' ve'e kya]tsp,
je'e tse'e je makk aaj je makk joot mmo'ojadap
jetse'e m'ixjadat mjayépjadat, ve'em tse'e
mkapaa'tjadat je kyo'oy je'e. 4 AX je Maja Vintsan
kajxts aatse'e vinjava ntafi jets mtdondape'e juu'
ve'e ntukpavaandup, ve'em uxyam, jets ve'em
vintsg ve'e ya it flaxy. 5 Je Maja Vintsan tse'e
dupdmup jem mja'vin kajxmda je Nte'yvam je
chojkun, jets je Cristo je myakkin kajx tse'e
Xjayejptinit je makk aaj je makk joot.

Vinkopke'e jetse'e je jayu tyonut

6 Utsta ajchta utsta tsa'ada, ntukpavaandup
Xa aats miitse'e je nMaja Vintsanamda Jesu-
cristo kajx jetse'e xka'ittat je uts je ajch ukpu je
uts je tsa'a maat juu' ve'e nooxtsuunip jetse'e
dukakutyun je ixpajkun juu' aats miitse'e nvaa-
jnjidu. 7 Mnuja'vidup xa miitse'e vintsg ve'e
dutsak jetse'e xnu'ixva'atstat juu' aatse'e ntoon
nkojts, ka'a aatse'e nnooxtsuuni ku aatse'e n'ijt
miits maatta, & ka'a aatse'e ve'emji nkaajy n'uuk,
toonupajk aatse'e jovum xaaj jovum tsooj, ve'emts
aatse'e ni pana miitsta nkah'atsuux. 9 Qyam
aats je'e ve'e xjatukkadaaky jets aats miitse'e
kuxputajkidi, ka'ats aatse'e tin'amotu, ve'em tse'e
xnu'ixva'atstat vintso aatse'e juu' ntun. 10 Kux
ku xa aatse'e nve'na miits maatta, jidu'um tse'e

ntukpavaandi: Pan pan xa ve'e katonuvaamp,
ka'a tse'e kydyut. 11 Ta xa aatse'e je kats nmotu
jets jem miitse'eda juu' ve'e nooxtsuunidup, je'e
ve'e tyuktajkidup juu' ve'e kyatoonkidup, ni tia
tse'e dukatonda. 12 Ax je'ets aats je'e ve'e
ntukpavaandup jets aatse'e nkojtsjada je nMaja
Vintsdnamda Jesucristo kajx, jets to'k aaj to'k
joote'e dunutdndat juu' ve'e tyukjoojntykadap.

13 Utsta ajchta, utsta tsa'ada, ka'a tse'e
mnoo'kxtat, ijtpe'e xtdndat xkotstat je y'oy
je'e. 14 Pan jem xa ve'e pan pan jatye'e
dukamajapaamdup juu' atse'e nkajtsp yam
nak kajxm, ixtats pan pan je'e ve'eda, ka'a tse'e
je'e maat m'uknapyaajmjidinit, ve'em tse'e
cho'otyondat. 15 Ax ka'a tse'e xtso'oxpaktat,
ve'eme'e xkojtsjadat juu' ax jo'n to'k uts to'k
ajch ukpu ax jo'n to'k uts to'k tsa'a.

Kuje Pablo kyojtskukajxini

16 Je Maja Vintsdn, juu' ve'e je oy ]oot duyajkp,
je'e tse'e viinm ijtp mmo'ojadap je y'oy joot pan ti
ve'e toojnjup kO]tS]up Je Maja Vintsan tse'e ijtnup
miits maatta anafiujoma.

17 Ats, je Pablo, viinm atse'e nja'a ya mayam
je Dios juu' ats miitse'e ntuknukejxtup. Jidu'um
tse'e je jayu dunujavada to'k ka'ajyji je nak juu'
jaty atse'e nkejxp ku ve'e du'ixta je letra juu'
atse'e njaayp, jidu'um atse'e nja'a. 18 Je nMaja
Vintsdnamda Jesucriistots miitse'e anafiujoma
mkunoo'kxjadap.



Vviii

Ya’a tse’e je nam kojtstan juu’ ve’e je
Nte’'yam_ xyaktaajnjimdu je nMaj

